JAVNA USTANOVA KAMERNI TEATAR 55

Sarajevo, Maršala  Tita 56/II

www.kamerniteatar55.ba

Na osnovu člana 1., 3. stav (1) i 6. Uredbe o postupku prijema u radni odnos u zavodima, agencijama, direkcijama i upravnim organizacijama, pravnim licima s javnim ovlaštenjima na teritoriji kantona, grada ili općine, u javnim ustanovama i javnim preduzećima čiji su osnivači kanton,  grad ili općina, te u privrednim društvima u kojima kanton, grad ili općina učestvuju sa više od 50% ukupnog kapitala ("Službene novine Kantona Sarajevo", broj: 9/19 i 21/19), Odluke o davanju saglasnosti Ministarstva kulture i sporta Kantona Sarajevo, broj: 12-30-9304/20  od  08.04.2020. godine i Odluke  Upravnog odbora Javne ustanove ''Kamerni teatar 55'' o potrebi zasnivanja radnog odnosa na određeno vrijeme do godinu dana i raspisivanju javnog konkursa, broj: 08-UO/20 od 05.06.2020. godine, objavljuje se 

JAVNI  KONKURS
za prijem u radni odnos na određeno vrijeme 

Radno mjesto: Glumac III  – 3 (tri)  izvršioca
U radni odnos na određeno vrijeme do godinu dana  na radno mjesto  Glumac III može biti primljeno lice, koje pored opštih uslova utvrđenih zakonom, ispunjava i sljedeće posebne uslove:
a) VSS – VII stepen stručne spreme, završena Akademije scenskih umjetnosti, Bakalaureat/Bachelor scenskih umjetnosti, prvi ciklus sa ostvarenih 240 ECTS bodova, odsjek gluma,

b) radno iskustvo u trajanju od najmanje jedna godina, 

c) poznavanje jednog svjetskog jezika.
Opis poslova:

a) priprema  i  izvodi  dodijeljene umjetničke zadatke prema rasporedu proba i predstava  svoje  scene, a  na zahtjev reditelja i naređenju direktora  i na drugoj sceni;

b) neposredno sarađuje sa rediteljem, a koristi stručnu pomoć scenografa, kostimografa, koreografa, lektora, maskera, šminkera, vlasuljara, frizera, u  kreiranju povjerene mu uloge;

c) uči i savladava umjetničke vještine (muzičke, borilačke, plesne i dr.) za potrebe kreiranja dodijelje uloge u određenom projektu;
d) preuzima umjetnički zadatak, u slučaju neophodne trenutne, privremene ili trajne zamjene iznenadno odsutnog glumca, po nalogu direktora;

e) obavezan je da učestvuje u svim snimanjima za radio ili TV određenih predstava   u   teatru   ili   na   drugom  mjestu,  kao  i   pojedinih  scena   iz predstava,  ako  to   služi   propagandnoj  djelatnosti  teatra i kontaktima sa sredstvima informisanja; 

f) obavezan je da se svakog dana do dvanaest sati informiše o rasporedu rada;

g) obavezan je da dođe jedan sat prije početka predstave ili generalne probe;

h) učestvuje, prema rasporedu i potrebi, kao dežurni na predstavama;

i) obavlja i druge poslove po nalogu direktora i za svoj rad odgovoran je direktoru.

Iznos osnovne neto plate za radno mjesto Glumac III iznosi  1.480,50 KM.

Mjesto rada: sjedište poslodavca

Radno vrijeme: radnik će poslove radnog mjesta na koje je raspoređen obavljati u punom radnom vremenu u trajanju od 40 sati sedmično.
Radni odnos se zasniva na određeno vrijeme do godinu dana,  a na osnovu  Odluke Ministarstva kulture i sporta Kantona Sarajevo, broj: 12-30-9304/20  od  08.04.2020. godine.
Kandidati su dužni dostaviti sljedeću dokumentaciju (original ili ovjerena fotokopija ne starija od šest mjeseci) koji se podnose uz prijavu: 

a) svojeručno potpisanu prijavu na javni konkurs sa kontakt podacima i tačno navedenim rednim mjestom na koje se prijavljuje

b) kraću biografiju – CV

c) diplomu o stečenoj stručnoj spremi

d) dokaz o radnom iskustvu
e) izvod iz matične knjige rođenih

f) uvjerenje o državljanstvu ne starije od šest mjeseca od dana izdavanja od strane nadležnog organa
Izabrani  kandidat dužan je dostaviti uvjerenje o zdravstvenoj sposobnosti prije zaključivanja ugovora o radu.
Prijave na javni konkurs sa traženom dokumentacijom dostaviti putem poštanske službe preporučenom pošiljkom na adresu: Javna ustanova  Kamerni teatar 55 Sarajevo, ul. Maršala Tita 56/II,  sa naznakom: ''NE OTVARAJ – PRIJAVA NA JAVNI KONKURS ZA PRIJEM U RADNI ODNOS''.
Prilikom izbora kandidata prednost će imati kandidati koji po posebnom zakonu imaju prioritet u zapošljavanju. Prioritet u zapošljavanju kandidati dokazuju odgovarajućim dokumentima (potvrda, uvjerenje i sl.) koje prilažu uz prijavu na javni  konkurs, pozivajući se na poseban zakon po kojem imaju prednost.

Nepotpune, neblagovremene i neuredne prijave, kao i kopije tražene dokumentacije koje nisu ovjerene na način zahtjevan oglasom, neće se uzimati u razmatranje. 

Telefon kontakt osobe za davanje dodatnih obavještenja: 033 407 716.
Javni konkurs će biti objavljen u  dnevnom  listu  "Dnevni list", na web stranici Ministarstva kulture i sporta, na web stranici Javne ustanove "Kamerni teatar 55", na web stranici Javne ustanove "Služba za zapošljavanje Kantona Sarajevo" i na oglasnoj ploči Teatra.
Rok za dostavljanje prijava 10 dana od dana objavljivanja u dnevnom listu  "Dnevni list".
